
BO‘LAJAK TASVIRIY SAN’AT O‘QITUVCHILARIDA GRAFIK 
MATERIALLARDA TASVIRLAR BAJARISHGA O‘RGATISH 

TEXNOLOGIYALARINI TAKOMILLASHTIRISH 

Ismatov U. Sh. 
 Chirchiq davlat pedagogika universiteti 

“Tasviriy san’at va dizayn” kafedrasi katta o‘qituvchisi 

Tayanch so‘zlar: tasviriy san’at, rangtasvir, kompozitsiya, badiiy ijod, kompozitsion 
yaxlitlik, ritm, rang, kolorit. 

Ключевые слова: изобразительное искусство, живопись, композиция, художествен-
ное творчество, композиционная целостность, ритм, цвет, колорит.

Key words: fine arts, painting, composition, artistic creativity, compositional integrity, 
rhythm, color, coloring.

Ma’lumki, tasviriy san’at sohasida bo‘lajak pedagog kadrlarni kasbiy 
tayyorlash, tasviriy san’at ashyolarini ishlatish texnologiyalarini bilish, ularni 
badiiy ijodda qo‘llash masalalari muhim hisoblanadi. Tasviriy san’atdan bo‘lajak 
mutaxasisslarni kasbiy mahoratlarini rivojlantirish va o‘qitish metodikasini 
takomillashtirish masalalari rossiyaning yetuk olimlari - A.A.Alexin, S.Ye.
Ignatev, V.I.Kozlov, T.S.Komarova, V.V.Koreshkov, V.S.Kuzin, V.K.Lebedko, 
S.P.Lomov, L.G.Medvedev, N.N.Rostovsev, N.M.Sokolnikova, A.S.Xvorostov, 
A.A.Unkovskiy, N.K.Shabanov, Ye.V.Shoroxov, T.Ya.Shpikalova kabi olimlar 
muvaffaqiyat bilan ilmiy ishlarini olib borgan bo‘lsalar, pedagogik sharoitlarning 
mohiyati va tuzilishi, funksiyalari bilan olimlardan Yu.K. Babanskiy, V.I. 
Andreev, A. Ya. Nayna, M.V. Zvereva, I. Y. Lerner, A.V.Tutolmin, V.G. 
Maksimova  va boshqalarning asarlarida ko‘rib chiqilgan. Har bir olim turli 
xil fikr bildirganlar. O‘zbek olimlaridan S.Abdullaev, B.Azimov, B.Baymetov, 
N.Tolipov, B.Oripov, R.Hasanov kabi ko‘plab boshqa olimlar ilmiy tadqiqot 
ishlarini olib borganlar.  

Dastavval, bo‘yoqlar bilan ishlashga oid ish qurollari va ularni ishlatish 
texnologiyasi bilan tanishib chiqamiz. Bo‘yoqlar ikki turga bo‘linib, suv bilan 
ishlatiladigan bo‘yoqlar va moybyoqlarga bo‘linadi. Suv bilan ishlatiladigan 
bo‘yoqlar turiga akvarel, tempera, guash bo‘yoqlari va tushlar kiradi. 
Bo‘lajak tasviriy san’at o‘qituvchilarini suv bilan ishlatiladigan bo‘yoqlardan 

foydalanishning o‘ziga xos mahoratlarini egallab olganlaridan so‘nggina, 
moybo‘yoqda rangtasvir ishlashga o‘tadilar. Bo‘yoqda rangtasvir ishlashning 
o‘ziga xos tartib-qoidalari hamda tayyorgarlik bosqichlari mavjud  bo‘lib  ushbu  
maqolada  ana  shu  ma’lumotlar  ustida  to‘xtalamiz.  Quyida ranglarning 
nomlari  va xarakterli xususiyatlari  bilan  tanishtirishga  xarakat qilamiz. 
Zero, mazkur  xususiyatlari  bilmay  turib, badiiy asar yaratishdek kerakli  
maqsadga  erishish  qiyin  albatta. Tasviriy san’at ta’lim jarayonining barcha 
bosqichlarida ranglar vositasida, bo‘yoqlar  bilan  ishlash  muhim  o‘rin  tutadi.  
Bu boradagi bilimlar nazariy  hamda amaliy  ko‘nikmalarni  egallashni  taqoza  
etadi. Buning uchun albatta   rangshunoslik  fanini puxta va  sinchkovlik bilan 
o‘rganilsa maqsadga muvofiq bo‘ladi. Tabiatda  biz  ko‘rayotgan  yoritilgan  
buyumdan  qaytgan  yorug’lik ko‘z  qorachig’i  orqali  ko‘zimizga  o‘tadi  va  
ko‘z  ichidagi  asab  hujayralarini  qo‘zg’atadi. Bu hujayralar asab tolalari  
orqali  miya bilan  bog‘langanligi uchun  ko‘zlarimiz  orqali miyaga o‘tadi 
va ongimizda buyumni  ko‘rish tuyg‘usi  paydo bo‘ladi, natijada biz buyumni 
tiniq  va  yaqqol  ko‘ramiz. Sezgi  organlarimiz  orqali  atrof-muhit haqida  juda  
ko‘p  ma’lumotlar  olamiz.  Bu ma’lumotlarning 90% ni ko‘rish orqali qabul 
qilamiz va yorug‘lik oqimi bu ma’lumotlarni eltuvchi hisoblanadi. Ma’lumki, 
rangtasvirning ilmiy  negizini rangshunoslik fani tashkil qiladi. Rangshunoslik 
bo‘lajak  pedagog-rassomlarga ranglarning tabiatda hosil bo‘lishi va tarqalish 
masalalarini ularning atrof muhit ta’sirida o‘zgarib ko‘rinishini, bo‘yoqlarni 
tayyorlash va ulardan foydalanish yo‘llarini o‘rgatadi.

Akvarel bo‘yoqlar yelim 
bo‘yoqlar qatoriga kiradi. Bu 
bo‘yoq suvda tez eriydi. Akvarel 
tarkibiga bo‘yoq moddasi 
(o‘simlik yoki ma’danlarning 
mayin qilib yanchilgan kukuni) 
va biriktiruvchi modda sifatida 
olcha yelimi, glesirin va ozroq 
asal kiradi. Bular hammasi 
suvda osongina eriydigan 
bo‘lgani uchun bo‘yoqqa suv 
qo‘shib suyultirib ishlatiladi.

Akvarelda oq -rang 
ishlatilmaydi. uning o‘rnini 

oq qog’ozning o‘zi o‘taydi. qog’oz oppoq, yetarli darajada qalin va yuzasi 
g’adir-budir bo‘lishi zarur. U agar juda silliq bo‘lsa, sathida ranglar yetarli 

darajada yotmaydi. Narsa va 
buyumlar tasvirlarini bo‘yash 
jarayonida umumiydan 
xususiyga yoki aksincha 
xususiydan umumiyga 
qarab boriladi, nihoyat ish 
yaxlitlash bilan yakunlanadi.

Akvarel bo‘yoqning 
bog‘lovchisi  o‘simlikdan  
olinadigan rangsiz 
yelimlardan iboratdir. 
Akvarel  bo‘yoqqa  yana  
gliserin  va  kand  ham 
ko‘shiladi.  Shuning uchun 
mazkur bo‘yoq yuzada 
mayin  va  yumshoq  bo‘lib 
tovlanadi.  Glitserin  esa  
bo‘yoqning  tez qurib 
qolishiga yo‘l qo‘ymaydi, 
u namnlikni saqlab turadi. Akvarel bo‘yog‘i boshqa bo‘yoqlarga nisbatan 
yorqin, toza va jozibalidir.  Shuning uchun ham u bilan ishlangan tasvirlar 
chiroyli va  nafosatli ko‘rinishi sababli kishi e’tiborini  jalb qiladi. Akvarel 
bo‘yog‘ida o‘quv-mashq vazifalarni, shuningdek badiiy asarlarni  yaratish  
mumkin. Bunda albatta bo‘yoqning va rang tanlashning xususiyatlarini 
yaxshi bilish lozim. Akvarel  bo‘yoq  bilan  rangtastasvirni uzoqroq  ishlash  
uchun bo‘yoqni  qog‘ozga  juda  yupqa  qilib  surkash zarur, shunda bo‘yoq 
qog‘ozga puxta birlashadi va rangning tiniq chiqishiga yordam beradi. 
Bo‘yoqni  yupqa  ishlatish xavo perspektivasini va oradagi masofani ko‘rsatish, 
quyuqroq  soyalarni  topish  va  temir,  shisha,  chinni buyumlar ko‘rinishini o‘z 
xususiyatlari bilan ko‘rsatishga yordam beradi. Akvarel bo‘yoq bilan qog‘ozga 
ishlanganda qog‘ozning oq rangidan yorqin joylarini ishlashda foydalanish 
mumkin. Akvarel texnikasini mukammal  egallash, bu sohada malaka hosil 
qilish uchun birinchi navbatda ish qurollari va ashyolarning shay bo‘lishi 
katta axamiyatga ega. Qog‘oz, albatta oq, yetarli darajada qalin va yuzasi 
g’adir-budur bo‘lishi kerak. Haddan tashqari silliq qog‘ozga bo‘yoq tekis 
surtilmaydi. Qog‘ozning yuzasi g’adir-budur bo‘lsa, bo‘yoq zarrachalari uning 
g’ovaklariga singib, quriganda mustahkam qotadi. Qog‘ozning chekkalari 
bukilib ketmasligi uchun uni maxsus planshetga tarang qilib maxkamlash kerak. 

Buning uchun planshetdan 1,5-2 sm kattaroq qog’oz olib  chetlari buklanadi. 
Qog‘ozning yuzasi avaylab xo‘llanadi (buklangan joyidan  tashqari). Qog‘oz  
chekkalariga  (buklangan  qismiga)  yelim  surkab.  planshetga yopishtiriladi. 
Bunda barmoqlar bilan qog‘ozni asta sidirib, burishgan va ko‘tarilib qolgan 
joylarini tekislab qo‘yish kerak. Qog‘oz tekis yopishtirilgach planshetni 
gorizontal holatda yotqizib quritiladi. Akvarel texnikasining guash tempera va 
moybo‘yoqlaridan farqi uning tiniqligi va havoiyligi, bo‘yoqlarning yorqinligi 
va tozaligi bilan uyg‘unlashib ko‘rinishidir. Akvarel  bo‘yoqlar  bilan  tasvir 
ishlaganda mayin mo‘ynali, yumaloq shakldagi, uch tomoni  ingichkalashib  
boradigan mo‘yqalamlardan foydalanish  kerak.  Mashqlar bajarish davrida  
ikkita  mo‘yqalam yetarli. Ulardan biri  kattaroq, ikkinchisi  kichikroq bo‘lishi 
maqsadga muvofiq. Sifatli mo‘yqalam xo‘llanganda mo‘ynalari bir joyga 
yig‘ilib. konussimon holatga keladi. Katta hajmdagi mo‘yqalam  o‘ziga  ko‘p  
miqdorda bo‘yoq eritmasi oladi va bir yo‘la ancha  keng  yuzlarni  qoplashi 
mumkin. Mo‘yqalamlarni ishlatishning bir qancha usullari  mavjud. Keng 
yuzalarni bo‘yash kerak bo‘lganda mo‘yqalam  qiyalatib ushlanadi, hamda 
mo‘yqalamni qog‘ozning tepa qismidan pastga,  chap tomonidan o‘ngga tortib 
bo‘yab chiqiladi. Akvarelda o‘quv-mashq vazifalarini ikki xil yo‘l bilan ishlash 
tamoyilga kirgan. Ulardan  biri  tezkorlikda,  qog‘ozdagi  namlik qurilmagan 
ho‘l yuzaga ishlanadi va «Alya prima» uslubida bajariladi. Ikkinchi usul esa 
uzoq muddatda bosqichma-bosqich ishlanadi va bo‘yoq qatlami quritib ustma-
ust beriladi. Umuman olganda har bir  kishi  o‘zining  qobiliyati, bilim darajasi 
va mahoratiga yarasha bo‘yoqning keng  imkoniyatlaridan unumli, samarali 
foydalanadi.

Xulosa o‘rnida shularni aytish kerakki, oliy pedagogik ta’lim tizimida 
talabalarga amaliy mashg‘ulotlarini to‘g‘ri tashkil etishda tasviriy san’at 
ashyolari va jihozlarini to‘g‘ri tanlash va ularni tizimli ishlata olish, bo‘lajak 
tasviriy san’at o‘qituvchilarining piravordida o‘z ijodiy salohiyatini ro‘yobga 
chiqarishga tayyor, kasbiy vazifalarni bajarish uchun yuqori motivatsiyaga ega 
raqobatbardosh va ijodkor mutaxassis bo‘lishini ta’minlaydi.

Bugungi kunda ta’lim tizimini modernizatsiya qilish talablarini e’tirof 
etgan xolda “San’ashunoslik” fakultetlarida tayyorlanayotgan bo‘lajak 
mutaxassislarning kasbiy-pedagogik kompetensiyalarini shakllantirish va 
yuqori malakalarga ega mutaxassislarni tayyorlash uchun kasbiy fanlar 
blokidagi fanlarni o‘qitish metodikasini takomillashtirishni taqazo etadi. 
Pedagogik tizimlarni takomillashtirish, ta’lim jarayonining samaradorligini 
oshirish muammolari bilan bog‘liq bo‘lgan zamonaviy pedagogik 
tadqiqotlarning eng muhim jihatlari, bu o‘qitish tizimida amalga oshirilayotgan 



ПЕДАГОГИКА, ПСИХОЛОГИЯ

173

kompleks tadbirlarning muvaffaqiyatini ta’minlash uchun zarur bo‘lgan 
pedagogik shart-sharoitlarni aniqlash, asoslash va tekshirishdan iborat. Amaliy 
mashg‘ulotlar jarayonini takomillashtirish va bo‘lajak pedagogni badiiy ijodiy 
qobilyatlarini rivojlantirish asosida tasviriy san’atdan yuqori kasbiy-pedagogik 
kompetentlikni shakllantirish, pedagogik shart-sharoitlari o‘rganish muhim 
vazifalaridan biridir.  

РЕЗЮМЕ
Maqola bo‘lajak tasviriy san’at o‘qituvchilarini kasbiy tayyorlashda tasviriy san’at texnologiyalaridan 

foydalanish, tasviriy san’atning akvarel texnikasida mashqlar bajarishning nazariy asoslari va metodikasi 
va uning talabalarga badiiy asar yaratishdagi qonun-qoidalari ko‘rsatilgan.  

РЕЗЮМЕ
В статье показано использование изобразительных художественных технологий в профессио-

нальной подготовке будущих учителей изобразительного искусства, теоретические основы и ме-
тодика выполнения упражнений в акварельной технике изобразительного искусства, ее правила 
создания художественных произведений для учащихся.

SUMMARY
The article shows the use of fine art technologies in the training of future fine art teachers, the 

theoretical foundations and methods for performing exercises in the watercolor technique of fine art, its 
rules for creating works of art for students.

